
Inatsisartut suleriaasianni § 36 imm. 1 naapertorlugu apeqquteqaat manna Naalakkersuisunut 

ingerlateqqippara: 

 

Kalaallit Nunaata kangiani (Tunumi) nanoqassuseq pillugu Naalakkersuisut tamakkiisumik 

misissuisitsinissamik pilersaaruteqarnersut pillugu apeqquteqaat. 

(Inatsisartuni ilaasortaq Thomas Kristensen, ATASSUT) 

 

Tunngavilersuut: 

Ilisimasakka naapertorlugit nanoqassuseq pillugu samminninnerit ilisimatusarnikkullu 

misissuisarnerit Kalaallit Nunaata kitaanut sammitinneqarnerupput. 

 

Paasisakka naapertorlugit Pinngortitaleriffik manna tikillugu kitaanisut assingusumik nunatta 

kangiani misissuinermik aallartitaqarnikuunngilaq, taamaammallu Naalakkersuisunut 

ilisimatuussutsikkut misissuinernik tunngaveqarluni paasissutissanik innersuussutinillu 

ingerlatitseqqittoqarnikuunngitsoq – Tunumi kommuneni marluusuni nannuttassat 

amerlassusilerneqarneri matumani pineqarput. 

 

Pinngortitaleriffimmit oqaatsisitigut uannut ilisimatitsisoqarpoq Tunup nanui uumasoqatigiittut 

immikkut ataatsimoortuusut Svalbart-imilu nannunut attuumassuteqanngitsut. Nannup ataatsip 

satellitikkut nakkutigineqartup Svalbartimiit Kalaallit Nunaata Kangiata tungaanut 

ingerlaalersimagaluarluni uteqqissimasoq eqqaassanngikkaanni, ersersitsisoqanngilaq nanoqatigiit 

taakku marluk imminnut attuumassuteqanngitsutut isikkoqarput. 

 

Ammassallip Kommuneani piniartut 20-nik nannutassinneqarsimasut Ittoqqortoormiit Kommuneani 

30-nik piniartut nannutassinneqarsimapput. 

 

Taamaammat Kalaallit Nunaata kangiani (Tunumi) nanoqassuseq pillugu Naalakkersuisut 

tamakkiisumik misissuisitsinissamik pilersaaruteqarnersut pillugu apeqquteqaatinnut matumuuna 

ilanngullugu apeqqutigissavara, suna tunngavigalugu Ammassallip Kommuneanut 20-inik 

Naalakkersuisut nannutassiisimanersut. 

 

Pissangallunga apeqquteqaatinnut Naalakkersuisut akissuteqaatissaat takunissaanut qilanaarpunga. 

 

 

Thomas Kristensen 

ATASSUT 

 


